
Ministros, 
Excelências, 
Senhoras no Senhores,  
 
Obrigadu barak tanba ita-boot sira bele hola parte iha cerimónia assinatura 
importante ida ne. 
 
Ocasião ida ne hanesan marco importante ida ba implementação Plano Estratégico 
Desenvolvimento.  
 
Plano Estratégico Desenvolvimento ható visão ba tempo naruk no harí tuir 
alicerces ka bases nebé ita hatúr metin ona ba ita-nia nação. 
 
Hamutuk, ita hetan ona segurança no paz.   
 
Ita hametin daudaun governação democrática no ita harí ona ita-nia instituições 
Estado. 
 
Ita mos serviço maka’as lori hadia ita-nia serviços saúde no ita-nia sistema 
educação lori hamenus moris-kiak.  
 
Senhoras no Senhores, 
 
Planu Estratégico Desenvolvimento foca liu ba áreas tolu: capital social, 
desenvolvimento infra-estruturas no desenvolvimento económico. 
 
Ohin ita hakat tan ba oin lori alcança ita-nia metas ka buat nebé ita hakarak,  iha 
desenvolvimento infra-estruturas. 
 
Timor-Leste precisa harí estruturas esenciais lori sustenta ita nia crescimento, loke 
tan serviços no mos tulun desenvolve ita-nia setor privado.  
 
Enquanto qualidade infra-estruturas essencial tebetebes hodi desenvolve social no 
economicamente, escala ho custos lori hasoru desafios ka sasatan hirak ne’e bot 
tebetebes. 
 
Ita hahú daudauk ona enfrenta desafios hirak ne.   
 
Fundo Infra-estruturas estabelece lori sai hanesan instrumento ida hodi financia 
projetos infra-estruturas. 
 
No Governo harí Comissão Nacional Aprovisionamento, Agência  
Desenvolvimento Nacional ho Secretariado Projetos Principais hodi assegura katak 
buat hirak nebé ita harí la’o tuir dunik ita-nia povo nia necessidades no aspirações.  
 
 



Senhoras no Senhores,  
 
Comissão Nacional Aprovisionamento instituição ida ke nurak maibé ita saran ona 
ba nia responsabilidades nebé bot tebetebes – atu halo aprovizionamento ba 
projetos nebé bot.  
 
Comissão ne nia serviço cobre ciclo aprovisionamento tomak: husi anúncio kona-
ba concurso, avaliação ba propostas husi companhias diferentes, to’o ba 
recomenda companhia nebé mak tenke hetan contrato. 
 
Projetos nebé sei husu ba Comissão atu halao aprovisionamento cobre setores 
barak inclui pontes, portos no aeroportos, bé ho saneamento, habitação pública, 
escola no hospitais.  
 
Atu bele halao knar todan ida ne, Comissão hetan apoiu internacional nebé diak 
tebes.  
 
Tanba ne mak hau laran haksolok tanba Comissão bele buka hetan apoio serviços 
husi  companhia ka firma aprovisionamento internacional hanesan Charles Kendall 
no Partners.  
 
Hau fiar katak companhia ne sei fó tebes duni excelentes conselhos ba Comissão 
no tulun desenvolve meios nebé precisa lori halao nia funções.   
 
Charles Kendall and Partners sei tulun mos resolve questões balun iha tempo 
badak kona-ba capacidade recursos humanos Comissão nian.   
 
Importante liu, companhia ne sei tulun atu bele garante katak projetos infra-
estruturas pincipais iha qualidade nebé diak, iha valor monetário no gere ho níveis 
transparência, profissionalismo no integridade nebé ás tebetebes.  
 
Senhoras no Senhores, 
 
Dala ida tan obrigado ba ita-bot sira-nia comparência iha evento importante ida ne. 
 
Hau mos deseja sucessos wa’in tebes ba Comissão Nacional Aprovisionamento ho 
contrato ida ne no hato mos beinvindo ba  Charles Kendall no nia Parceiros iha  
Timor-Leste.   
 
Hau fiar metin katak hamutuk imi sei serviço diak tebetebes lori harí infra-
estruturas no suporta ita nia desenvolvimento nacional. 
 
Obrigadu barak.  
 
 


